
Protokol sa Muling Pagbubukas para sa mga Silid ng Baraha, mga 

Pasilidad sa Satellite na Pamumusta at mga Karerahan na may 
Onsite na Pamumusta: Appendix Q 
Epektibo mula Biyernes, Hunyo 19, 2020 

 

Ang Kagawaran ng Pampublikong Kalusugan ng Los Angeles County (Public Health o DPH) ay ipinagtitibay 
ang isang niyugtuang pamamaraan (staged approach), suportado ng siyensya (science) at kaekspertuhan 
sa pampublikong kalusugan (public health expertise), upang payagan ang mga Silid ng Baraha (Cardroom), 
mga Pasilidad sa Satellite na Pamumusta (Satellite Wagering Facility), at mga Karerahan (Racetrack) na 
may Onsite na Pamumusta (Onsite Wagering) na muling makapagbukas ng ligtas. Ang mga kinakailangan 
na nasa ibaba ay partikular sa mga negosyong ito. Dagdag pa sa mga kondisyong ipinataw sa mga 
cardroom, mga satellite wagering facility, at mga racetrack ng Gobernador, ang mga uri ng negosyong ito ay 
dapat na sumunod sa mga kondisyon na inilatag sa Protokol na ito, kabilang ang mga limitasyon sa pag-
ookupa. 

Ang mga cardroom, mga satellite wagering facility, at mga racetrack na nagpapatakbo ng iba pang mga 
serbisyo o pasilidad ay maaaring kailanganin na sumunod sa mga sumusunod na gabay:  

q Mga Protokol ng DPH para sa mga Restawran  
q Mga Protokol ng DPH para sa mga Establisyemento ng Tingi (Retail Establishments)  
q Mga Protokol ng DPH para sa mga Hotel  
q Mga Protokol ng DPH para sa mga Fitness Center 
 

Tandaan na ang mga cardroom, mga satellite wagering facility, at mga racetrack na may onsite wagering na 
nagpapatakbo o nagpapaupa ng mga bar, mga spa, mga nightclub, mga lounge, mga kombensyon, mga 
lugar na pagdarausan ng panloob at panlabas na sports at libangan, atbp. ay dapat na panatilihing sarado 
ang mga lugar na iyon hangga’t ang bawat isa sa mga uri ng establisyementong iyon ay payagan na 
magpatuloy ng binago o ganap na operasyon. Ang mga racetrack ay kasalukuyang pinapayagan na mag-
operate ng walang mga manonood. Ang lahat ng mga pampublikong kaganapan o siksikang pagtitipon, 
kabilang ang musikal o iba pang mga pagganap sa mga pasilidad na ito, ay dapat na kanselahin o 
ipagpaliban. 

Mangyaring tandaan: Ang dokumentong ito ay maaaring i-update kapag mayroong available na karagdagang 
impormasyon kung kaya’t dapat i-check ang LA County website 
http://www.ph.lacounty.gov/media/Coronavirus/ ng madalas para sa anumang mga update sa dokumentong 
ito. 

Ang checklist na ito ay sinasaklaw ang: 

(1) Mga patakaran at kasanayan sa lugar ng trabaho (workplace) upang maprotektahan ang kalusugan ng 
empleyado 

(2) Mga hakbang para masiguro ang pisikal na pagdistansya (physical distancing) 
(3) Mga hakbang para masiguro ang kontrol ng impeksyon 
(4) Komunikasyon sa mga empleyado at publiko 
(5) Mga hakbang para masiguro ang pantay-pantay na akses (equitable access) sa mga kritikal na 

serbisyo 

Ang limang mga pangunahin na aspetong ito ay dapat na matugunan habang binubuo ng iyong pasilidad ang 
anumang mga protokol sa muling pagbubukas. 
 

Ang lahat ng mga negosyo na sakop ng gabay na ito ay dapat na ipatupad ang lahat ng 
mga naaangkop na hakbang na nakalista sa ibaba at maging handa na ipaliwanag kung 

bakit ang anumang hakbang na hindi ipinatupad ay hindi naaangkop sa negosyo. 
 

Pangalan ng Negosyo:  

Address ng Pasilidad:  

Pinapayagang Pag-okupa,  
kada 50% na Limitasyon sa Pag-
okupa: 

 

Tinatayang kabuuan sa talampakang 
kuwadrado ng espayo na bukas sa 
publiko: 

 

 

A. MGA PATAKARAN AT PAGSASANAY SA WORKPLACE PARA MAPROTEKTAHAN ANG 
KALUSUGAN NG EMPLEYADO (I-CHECK ANG LAHAT NA NALALAPAT SA PASILIDAD) 

q Ang lahat ng maaaring magsagawa ng kanilang mga trabaho sa bahay ay inaatasan na gawin ito. 
q Ang mga kawaning mahihina sa sakit (mga taong higit sa 65 ang edad, mga may malubhang 

kondisyon sa kalusugan) ay pagkakalooban ng trabaho na maaaring gawin sa bahay hangga’t maaari, 
at dapat na talakayin ang anumang mga pagkabahala sa kanilang tagapagbigay ng pangangalagang 
pangkalusugan o mga serbisyo sa katungkulang pangkalusugan upang makagawa ng mga wastong 
desisyon sa pagbalik sa lugar ng trabaho. 

q Isaalang-alang ang pag-aalok sa mga manggagawa na humihiling ng mga binagong opsyon sa 
tungkulin na nakapagpapababa ng kanilang pakikisalamuha sa mga kliyente at iba pang mga 
empleyado (hal., pangangasiwa ng imbentaryo kaysa sa pagtatrabaho bilang balasador [dealer], 
tagapagsilbi, kahera o pangangasiwa ng mga administratibong pangangailangan sa pamamagitan ng 
telepono [telework]). 

q Bilang pagtupad sa mga batas sa pagpapasahod at oras, pinasimulan ang salit-salitan, halinhinan o 
shift na mga iskedyul para mapalawak ang physical distancing. 

q Ang lahat ng mga empleyado ay sinabihan na huwag pumasok sa trabaho kung may-sakit, o kung sila 
ay nalantad sa isang tao na may COVID-19. Ang mga manggagawa ay binigyan ng impormasyon 
tungkol sa mga benepisyo sa pagliban mula sa taga-empleyo o inisponsor ng pamahalaan, kasama 
ang mga karapatan ng empleyado para sa pagliban dahil sa pagkakasakit (sick leave) sa ilalim ng 
Families First Coronavirus Response Act.   

q Sa oras na napagbigay-alam na ang isa o higit pang mga empleyado ay nasuring positibo para sa, o 
nagkaroon ng mga sintomas katulad ng COVID-19 (kaso), ang amo o employer ay may plano o 
protokol na inihanda upang ang (mga) kaso ay maibukod ang kanilang mga sarili sa bahay at 
mangailangan ng agarang pag-quarantine sa sarili (self-quarantine) ang lahat ng mga empleyado na 
nagkaroon ng pagkakalantad sa (mga) kaso sa workplace.  Ang plano ng amo o employer ay dapat 
na isaalang-alang ang isang protokol para sa lahat ng mga empleyado na na-quarantine na 
magkaroon ng akses sa o masuri para sa COVID-19 upang matukoy kung nagkaroon ng 
karagdagang mga pagkakalantad sa workplace, na maaaring kailanganin ng karagdagang mga 

hakbang sa pagkontrol ng COVID-19. Tingnan ang gabay sa Public Health sa pagtugon sa COVID-19 
sa lugar ng trabaho. 

q Ang mga pagsusuri sa sintomas ay isinasagawa bago pumasok ang mga employado sa espasyo ng 
trabaho. Dapat kasama sa pagsusuri ang isang pag-check-in para sa ubo, pangangapos ng hininga o 
lagnat at anumang iba pang mga sintomas na maaaring nararanasan ng empleyado. Ang mga 
pagsusuring ito ay maaaring gawin ng malayuan o personal sa pagdating ng mga empleyado. Ang 
pagsuri sa temperatura ay dapat na gawin sa workplace kung maaari. 

q Sa kaganapan na 3 o higit pang mga kaso ang natukoy sa loob ng workplace sa tagal na 14 na araw, 
ang amo o employer ay dapat na iulat ang pagsiklab na ito sa Public Health sa (888) 397-3993 o 
(213) 240-7821. 

q Ang lahat ng empleyado na may kontak sa publiko o iba pang mga empleyado sa panahon ng 
kanilang (mga) shift ay inaalokan, ng walang gagastusin, ng isang telang pantakip sa mukha (cloth 
face covering). Ang pantakip ay dapat na isuot ng empleyado sa lahat ng oras sa araw ng trabaho 
kapag nakikipagkontak o malamang na magkaroon ng kontak sa iba pang mga tao. Hindi na 
kailangan ng mga empleyado na magsuot ng isang cloth face covering kapag ang empleyado ay nag-
iisa sa mga pribadong opisina o may pader na kubiko. 

q Ang mga empleyado ay inatasan na labahan araw-araw ang kanilang mga face covering.  
q Ang mga amo o employer ay dapat na isaalang-alang kung ang mga guwantes ay dapat ring 

ipagkaloob sa mga empleyado para masuplementuhan ang madalas na paghuhugas ng kamay. 
Halimbawa, ang mga empleyado na lumalahok sa pag-screen ng mga kliyente o bisita sa 
establisyemento, nag-aasikaso ng madalas na mahawakang bagay, at/o nag-aasikaso ng mga bagay 
na kontaminado ng mga likido ng katawan ay dapat na magsuot ng mga guwantes. 

q Ang lahat ng mga estasyon sa trabaho, kabilang ang mga espasyo ng opisina, mesa sa paglalaro, 
hawla ng kasino (casino cages), silid sa pagpupulong, atbp. ay nirekumpigura para siguruhin na ang 
mga espasyo sa trabaho ay nagpapahintulot ng anim na talampakan sa pagitan ng mga empleyado at 
kliyente. Maglagay ng mga karagdagang limitasyon sa bilang ng mga manggagawa sa mga 
nakapaloob na silid gaya ng mga silid ng supply, para masiguro ang hindi bababa sa anim na 
talampakang paghihiwalay sa pagitan ng mga empleyado. 

q Ang mga silid sa panandaliang pagpapahinga (break room), mga banyo, at iba pang mga lugar na 
karaniwang may tao ay madalas na dinidisimpekta, sa sumusunod na iskedyul: 

o Mga break room    _______________________________________________________ 
o Mga banyo _____________________________________________________________ 
o Mga mesa sa paglalaro ___________________________________________________ 
o Iba pa ________________________________________________________ 

q Bilang pagtupad sa mga batas sa pagpapasahod at oras, ang mga panandaliang pagpapahinga 
(break) ay halinhinan para masiguro na ang anim (6) na talampakan sa pagitan ng mga empleyado ay 
napapanatili sa  break room sa lahat ng oras. 

q Para masiguro na ang mga maskara ay patuloy at tamang isinusuot, ang mga empleyado ay hindi 
hinihikayat na kumain at uminom maliban sa kanilang mga break kung kailan ay pwedeng tanggalin 
ang kanilang mga maskara at pisikal na makapagdistansya mula sa ibang tao. 

q Ang pandisimpekta at mga kaugnay na supply ay available sa mga empleyado sa (mga) sumusunod 
na lokasyon: 
_________________________________________________________________________________ 

q Ang hand sanitizer na epektibo laban sa COVID-19 ay available sa lahat ng mga empleyado sa (mga) 
sumusunod na lokasyon: 
_________________________________________________________________________________ 

q Ang mga empleyado ay pinapayagan mag-break ng madalas para hugasan ang kanilang mga kamay. 
Pagkalooban ng oras sa pagitan ng mga pagpapaikot ng balasador para pahintulutan ang lubusang 
paghuhugas ng kamay. 

q Ang isang kopya ng protokol na ito ay naipamahagi na sa bawat empleyado. 
q Ang bawat manggagawa ay tinalagahan ng kanilang mga sariling kasangkapan, kagamitan, at tukoy 

na espasyo ng trabaho. Saanman maaari, ang pagsasalo-salo ng mga nahahawakang bagay (hal., 
mga telepono, mga tablet, mga laptop, mga mesa, mga panulat, atbp.) ay nabawasan o natanggal na. 

q Ang mga manggagawa ay pagkalooban ng oras sa kanilang shift para maipatupad ang mga 
kasanayan sa paglilinis. Ang mga pagtatalaga sa paglilinis ay ibinibigay para sa mga oras ng 
operasyon at bahagi ng mga tungkulin sa trabaho ng manggagawa. 

q Ang lahat ng mga patakaran na inilarawan sa checklist na ito maliban sa mga may kaugnayan sa mga 
tuntunin ng trabaho ay nalalapat sa kawani ng pagdedeliber (delivery staff) at anumang iba pang mga 
kumpanya na maaaring nasa mga nasasakupang lugar bilang mga ikatlong partido. 

q Opsyonal—Ilarawan ang iba pang mga hakbang: 
_________________________________________________________________________________ 

B. MGA HAKBANG PARA MASIGURO ANG PHYSICAL DISTANCING 
q Ang bilang ng mga empleyado at kliyente sa pasilidad sa isang ibinigay na oras ay nilimitahan sa 50% 

ng pinakamaraming pag-ookupa para masiguro na ang mga kliyente at empleyado ay napapanatili 
ang physical distancing na hindi bababa sa anim na talampakan. Saanman maaari, ang paradahan ay 
limitado para mas lalong maipatupad ang mga limitasyon sa pinakamaraming pag-ookupa. 

o Pinakamaraming bilang ng mga kliyente sa pasilidad ay nilimitahan sa: 
______________________________________ 

q Ang establisyemento ay minomonitor ang lahat ng mga pasukan para masubaybayan ang pag-
ookupa. Ang ilan sa mga pampublikong pasukan sa establisyemento ay maaaring tinalagahan na 
“labasan lamang” para sa madaling pagsusubaybay ng kabuaang pag-ookupa ng gusali. 

q Ang mga kawani pangseguridad (security staff) ay pinaaalalahanan ang mga kliyente ang 
kahalagahan ng pagpapanatili ng physical distancing, pagsusuot ng mga face covering sa lahat ng 
oras, at hindi sila dapat na magtipon-tipon kasama ang ibang mga tao sa loob o labas ng 
establisyemento.  

q Ang isang kawani (o mga kawani kung may higit sa isang pasukan) na may suot na cloth face 
covering ay nakaposte malapit sa pintuan ngunit dapat na hindi bababa sa anim na talampakan mula 
sa mga pinakamalapit na kostumer upang masubaybayan ang pag-ookupa at para direktahan ang 
mga kostumer na pumila ng anim na talampakan ang layo sa isa’t isa sa labas ng pasukan kung ang 
establisyemento ay naabot na ang kanyang limitasyon sa pag-ookupa. 

q Ipinatupad ang mga hakbang para masiguro ang physical distancing ng hindi bababa sa anim (6) na 
talampakan upang masiguro ang physical distancing sa pagitan ng mga empleyado at kliyente sa 
lahat ng mga lokasyon ng pasilidad. Maaaring kabilangan ito ng paggamit ng mga pisikal na 
panghiwalay o nakikitang hudyat (hal., mga marka sa sahig, may kulay na tape, o mga palatandaan 
para ipahiwatig kung saan dapat tumayo ang mga manggagawa at kliyente). Maaaring saglit na 
lumapit ang mga empleyado kapag kailangan para tumanggap ng bayad, maghatid ng mga paninda o 
serbisyo, o kung kinakailangan. 

q Ang tape o iba pang mga marka ay tumutulong sa mga kostumer na panatilihin ang 6 na talampakang 
distansya sa pagitan nila at ng ibang mga tao sa pila. Ang isang marka ay tinutukoy ang pareho na 
isang panimulang lugar para sa mga kostumer na dumarating sa pila at 6 na talampakang agwat para 
sa mga susunod na kostumer na sasali sa pila. 

q Kung ang establisyemento ay may mga elebeytor, ang kapasidad ng elebeytor ay nilimitahan sa 

bilang ng mga tao na maaaring sumakay habang pinapanatili ang 6 na talampakang pisikal na 
distanya sa pagitan ng mga sumasakay; sa mga oras na pinakamarami ang pumapasok at lumalabas 
sa gusali (peak times), ang bilang na ito ay maaaring gawing 4 na indibidwal o mas kaunti pa sa 
iisang panahon para sa anumang elebeytor na hindi maaaring gawin ang 6 na talampakang distansya 
sa pagitan ng mga sumasakay. Ang lahat ng mga sumasakay ay inaatasan na magsuot ng mga face 
covering. I-monitor ang paggamit ng elebeytor at isaalang-alang ang paggamit ng kawani upang 
tumulong sa pagpila sa elebeytor kapag maraming tao ang gumagamit ng elebeytor. 

q Ang mga pampublikong lugar sa pag-upo (hal., mga upuan ng lounge o mga bangko) ay kinumpigura 
para suportahan ang physical distancing.  

q Ang mga mesa sa paglalaro, mga  upuan, mga mesa, at mga makinarya sa paglalaro ay kinumpigura 
para masiguro na ang mga kliyente at empleyado ay napapanatili ang 6 na talampakang physical 
distancing at/o may sapat na pisikal na harang para limitahan ang posibleng mga pagkakalantad. 
Halimbawa, ang mga upuan o bangkito sa harap ng bawat iba pang makinarya sa paglalaro ay 
maaaring tanggalin ng sa gayon ang mga kliyente ay hindi uupo ng tabi-tabi sa isa’t isa. Kung ang 
mga nasabing bagay ay hindi maaaring tanggalin, gumamit ng mga nakikitang hudyat (visual cues) 
para ipakita na hindi sila magagamit o magkabit ng Plexiglass o iba pang mga uri ng hindi 
tinatagusang mga harang para mapababa o mabawasan ang pagkakalantad. 

q Ang bilang ng mga kliyente sa mga mesa at makinarya sa paglalaro ay limitado ng sa gayon ang mga 
kliyente ay may dinagdagang physical distancing. Ang panonood ng laro ng isang hindi manlalaro ay 
itinitigil kung daragdagan nito ang tiyansa ng mga kliyente na labagin ang physical distancing na anim 
na talampakan. 

q Para sa mga racetrack at mga satellite wagering facility na may mga bintana sa pagtaya (betting 
windows), ang ilan sa mga bintana ay sinara na para pahintulutan ang anim na talampakang 
paghihiwalay sa pagitan ng mga bintana, saanman maaari. Isaalang-alang ang pagkakabit ng mga 
pisikal na harang na hindi tinatagusan sa mga betting windows. 

q Ang mga break room at iba pang karaniwang mga lugar ay kinumpigura para limitahan ang mga 
pagtitipon ng empleyado para masiguro ang physical distancing na hindi bababa sa 6 na talampakan. 
Saanman maaari, ang mga panlabas na lugar sa panandaliang pagpapahinga (outdoor break areas) 
na may mga lilim at mga upuan ay nilikha para masiguro ang physical distancing. Bilang pagtupad sa 
mga batas sa pagpapasahod at oras, ang mga break ay halinhinan para tumulong panatilihin ang 
mga protokol sa physical distancing.  

q Ang mga kinakailangan sa physical distancing ay ipinatutupad sa mga puwesto ng kargahan (loading 
bays) at ang mga walang kontak na paglalagda ay ipinatupad para sa mga paghahatid o 
pagdedeliber. 
 

C. MGA HAKBANG PARA MASIGURO ANG PAGKONTROL NG IMPEKSYON  

 
q Ang sistema ng HVAC system ay maayos na gumagana; hanggang sa maaaring pinakamalayong 

saklaw, ang bentilasyon ay nadagdagan. Isaalang-alang ang pagkakabit ng mga portable na 
napakahuhusay na mga air cleaner, ang pag-upgrade ng mga air filter mg gusali sa pinakamabisa 
hangga't maaari, at ang paggawa ng iba pang mga pagbabago para madagdagan ang hangin na 
mula sa labas at bentilasyon sa lahat ng opisina, at iba pang mga espasyo. 

q Para mabawasan ang panganib sa sakit na Legionnaire at iba pang mga sakit na nauugnay sa tubig, 
ang operator ng establisyemento ay gumawa ng mga hakbang para masiguro na ang lahat ng mga 
sistema at tampok ng tubig ay ligtas na gamitin pagkatapos ng pinatagal na pagsasara ng pasilidad. 

q Ang mga sistema sa pagbabayad na walang kontak ay naisaayos na, o kung hindi ito maaari, 
ang mga sistema sa pagbabayad ay regular na sina-sanitize. Ilarawan: 
_________________________________________________________________________________ 

q Ang mga karaniwan at matataong mga lugar gaya ng mga lobby, mga lugar sa paghihintay, 
mga break room, at mga madalas na mahawakang mga bagay (hal., mga counter, mga 
terminal ng club, mga makinarya sa paglalaro, mga aparato, mga upuan, mga hawakan, mga 
kontrol ng elebeytor, mga hawakan ng pinto, mga credit card reader, mga buton ng elebeytor, 
mga hawakan ng eskaleytor, mga pin pad ng ATM, atbp.) ay dinidisimpekta oras-oras sa mga 
oras ng trabaho gamit ang mga pandisimpekta na aprubado ng EPA na sumusunod sa mga 
tagubilin ng tagagawa para sa paggamit. 

q Ang mga kagamitan at kasangkapang-bahay na dapat pagsaluhan ay nililinis at 
dinidisimpekta sa pagitan ng mga shift o pagitan ng mga gumagamit, alinman ang mas 
madalas, kabilang ngunit hindi limitado sa mga pinagtatrabahuang ibabaw, mga susi, mga 
chip sa laro, mga hawakan ng mesa sa paglalaro at upuan, mga dice at mga tile, mga baraha 
(kung hindi tinapon pagkatapos gamitin), mga elektronikong panglaro na book form, mga 
touchscreen, mga time clock, mga kagamitan sa paglilinis at mga hindi nagagalaw at naililipat 
na mga kontrol ng kagamitan.  

q Ang mga terminal, mga mesa at mga counter sa tulong (help counter) ay may ng mga 
produkto sa wastong kalinisan, kabilang ang hand sanitizer at mga panlinis na pamunas, at 
personal na hand sanitizer ay ipinagkakaloob sa lahat ng kawani na tumutulong sa mga 
kostumer. 

q Ang mga pagsusuri sa sintomas ay isinagawa bago maaaring pumasok sa pasilidad ang mga 
kliyente. Kasama sa pagsusuri ay ang pag-check-in para sa ubo, pangangapos ng hininga, o 
lagnat, at iba pang mga sintomas na maaaring nararamdaman ng kliyente. Ang pagsusuri na 
ito ay maaaring gawin ng malayuan o ng personal sa pagdating ng kliyente. Ang pagsusuri sa 
temperatura ay dapat na gawin kung maaari. 

q Ang mga kliyente ay inaatasan na dapat silang magsuot ng mga cloth face covering habang 
nasa loob ng pasilidad, sa lahat ng mga mesa at makinarya sa paglalaro, at sa anumang mga 
panlabas na lugar kung saan sila ay nakikisalamuha sa ibang mga tao na hindi kabilang sa 
kanilang tahanan. Ang mga indibidwal lamang na may malalang kondisyon sa palahingahan o 
iba pang mga medikal na kondisyon na ginagawang mapanganib ang paggamit ng maskara 
ang siyang hindi saklaw mula sa pangangailangang ito. Ang mga kliyente ay maaaring 
pansamantalang tanggalin ang kanilang mga face covering kapag kumakain at umiinom sa 
mga restawran, mga silid ng kainan, at mga bar. 

q Ang mga estasyon ng hand sanitizer (hindi hinahawakan saanman maaari) ay inilagay sa 
lahat ng mga matataong lugar tulad ng mga resepsyon, mga lobby, mesa sa paglalaro, mga 
pasukan ng restawran, at mga lobby ng elebeytor, at iba pang mga lugar kung saan ang pila 
at pag-aasikaso ng mga chip, mga card, mga pera, mga tiket, atbp. ay magaganap kabilang 
ngunit hindi limitado sa mga makinarya ng bangko, mga mesa ng paglalaro, mga ATM 
machine, mga makinarya sa pagkuha ng tiket, casino cages, mga banyo, atbp. Ang mga 
estasyon sa pag-sanitize ay minomonitor at muling nilalagyan kung kinakailangan. 

q Kapag ang mga kliyente at empleyado ay pinagpapasa-pasahan ang mga item sa tagal ng 
panahon (tulad ng mga chip at card), ang mga kliyente ay pinaaalalahanan na madalas 
gumamit ng hand sanitizer at huwag hawakan ang kanilang mga mata, ilong at bibig. 
Isaalang-alang ang pag-aalok ng mga patapon (disposable) na guwantes sa bawat mesa para 
gamitin ng mga kliyente. 

q Ang mga baraha ay pinapalitan bawat ikot ng balasador (dealer), itinatapon ng papalabas na 
balasador at pinapalitan ng mga bagong baraha. 

q Ang mga espasyo ng trabaho at ang buong pasilidad ay nililinis minsan sa isang araw man 
lamang, na ang mga banyo at mga lugar/bagay na madalas mahawakan ay nililinis ng mas 
madalas. 

q Ang mga pampublikong banyo ay regular na sina-sanitize gamit ang mga pandisimpekta na 

aprubado ng EPA at sumusunod sa mga tagubilin ng tagagawa para sa paggamit, sa 
sumusunod na iskedyul: 
_________________________________________________________________________________ 

q Ang mga pampublikong drinking water fountain ay isinara at may mga palatandaan na ipinagbibigay-
alam sa mga kliyente na ang mga ito ay hindi gumagana. Ang lahat ng self-service na kape, tubig, at 
mga lugar sa pagmemeryenda ay sarado maliban kung ang mga kliyente at empleyado ay may 
kakayanang ipamahagi ng hindi pisikal na hinahawakan. 

q Ang mga banyo ng empleyado ay hindi magagamit ng mga kostumer. 
q Ang mga pasukan at labasan ng kostumer, mga lugar ng counter service, at iba pang mga 

karaniwang espasyo ng lugar ay nilagyan ng mga produkto sa wastong kalinisan, kabilang ang hand 
sanitizer na may alkohol, mga pandisimpekta, mga tisyu, mga patapong mga tuwalya, at mga hindi 
hinahawakang basurahan. 

q Ang mga restawran, mga snack bar o mga puwesto ng konsesyon ay sumusunod sa Checklist sa 
Muling Pagbubukas ng mga Restawran. Ang mga serbisyo ng pagkain at inumin sa mga mesa ng 
paglalaro ay itinigil na. 

q Opsyonal–Ilarawan ang iba pang mga hakbang (hal., nagkakaloob ng mga oras na para sa mga 
nakakatanda o senior lamang): 
_________________________________________________________________________________ 
 

D. MGA HAKBANG SA KOMUNIKASYON SA PUBLIKO 

 
q Ang isang kopya ng protokol na ito ay ipinaskil sa lahat ng mga pampublikong pasukan sa pasilidad. 
q Isang karatula sa pasukan at/o kung saan ang mga kostumer ay pumipila ay nagbibigay-alam sa mga 

kostumer tungkol sa limitasyon ng pag-ookupa at ang kinakailangan na pagsuot ng mga face covering 
para makapasok sa pasilidad. 

q Mag-display ng karatula sa mga pasukan, mga cage counter, mga banyo, mga ATM machine, mga 
estasyon sa pagkuha ng tiket, mga mesa sa paglalaro, etc. para paalalahanan ang mga kliyente sa 
physical distancing, wastong paggamit ng mga face covering, at ang kahalagahan ng kalinisan ng 
kamay sa bawat pagkakataon. 

q Ang mga online outlet ng establisyemento (website, social media, atbp.) ay nagbibigay ng maliwanag 
na impormasyon tungkol sa mga oras ng tindahan, kailangang paggamit ng mga face covering, 
limitadong pag-ookupa, at iba pang may kaugnayang mga isyu. 
 

E. MGA HAKBANG PARA MASIGURO ANG EQUITABLE ACCESS SA MGA KRITIKAL NA SERBISYO 

 
q Ang mga serbisyo na kritikal sa mga kostumer/kliyente ay binigyang prayoridad. 
q Pinasimulan ang mga hakbang para siguruhin ang akses sa mga kalakal at serbisyo para sa mga 

kostumer na may mga limitasyon sa pagkilos at/o nasa mataas na panganib sa mga pampublikong 
lugar. 

 
Ang anumang mga karagdagang hakbang na hindi kabilang sa itaas ay dapat na ilista 

sa hiwalay na mga pahina, na dapat ilakip ng negosyo sa dokumentong ito. 

Maaari kayong makipag-ugnayan sa sumusunod na tao para sa anumang mga 

katanungan o komento tungkol sa protokol na ito: 
 
 
 
Pangalan ng Kontak ng 
Negosyo:  

Numero ng telepono:  
Petsa na Huling Nirebisa:  

 

 
 
 


